
Die Eerste sendbrief van Johannes
1 Johannes 2

1Jn 2:7 Broers, sy is geen nuwe Gebod wat ek aan julle
skryf nie, maar 'n ou Gebod wat julle van die begin af
gehad het. Die ou Gebod is die Woord wat julle van
die begin af gehoor het.

1Jn 2:8 En tog skryf ek aan julle 'n nuwe Gebod wat
Waarheid is in Hom en in julle, want die Duisternis
gaan verby en die ware Lig skyn alreeds.

1Jn 2:9 Hy wat sé dat hy in die Lig is en sy broeder
haat, is in die Duisternis tot nou toe.

1Jn 2:10 Wie sy broeder liefhet, bly in die Lig, en in
hom is geen oorsaak van struikeling nie.

1Jn 2:11 Maar hy wat sy broeder haat, is in die
Duisternis en wandel in die Duisternis en weet nie
waarheen hy gaan nie, omdat die Duisternis sy oé
verblind het.

1In 2:12 Ek skryf aan julle, my kinders, omdat die
oortredinge julle vergewe is, om Sy Naam ontwil.

1Jn 2:13 Ek skryf aan julle, vaders, omdat julle Hom
ken wat van die begin af is. Ek skryf aan julle,
jongmanne, omdat julle die besoedeling oorwin het.
Ek skryf aan julle, kinders, omdat julle die VADER ken.
1Jn 2:14 Ek het aan julle geskrywe, vaders, omdat julle
Hom ken wat van die begin af is. Ek het aan julle
geskrywe, jongmanne, omdat julle sterk is en die
Woord van Elohim in julle bly en julle die besoedeling
oorwin het.

1Jn 2:15 Moenie die wéreld liefhé of die dinge wat in
die wéreld is nie. As iemand die wéreld liefhet, dan is
die Liefde van die VADER nie in hom nie.

1ln 2:16 Want alles wat in die wéreld is - die
begeerlikheid van die vlees en die begeerlikheid van
die oé en die grootsheid van die lewe - is nie uit die
VADER nie, maar is uit die wéreld.

1ln 2:17 En die wéreld gaan verby en haar
begeerlikheid, maar hy wat die wil van die Elohim
doen, bly vir ewig.

1Jn 2:18 KINDERS, dit is die laaste uur; en soos julle
gehoor het dat die vals gesalfde kom, bestaan daar
ook nou baie vals gesalfdes, waaruit ons weet dat dit
die laaste uur is.

1Jn 2:19 Hulle het van ons uitgegaan, maar hulle was
nie van ons nie; want as hulle van ons was, sou hulle
by ons gebly het; maar dit moes aan die lig kom dat
hulle nie almal van ons is nie.

1Jn 2:20 En julle het die Salwing van die Aparte Een
en sal alles weet.

1Jn 2:21 Ek het nie aan julle geskrywe omdat julle die
Waarheid nie ken nie, maar omdat julle Haar ken en
omdat geen leuen uit die Waarheid is nie.

1Jn 2:22 Wie is die leuenaar, behalwe hy wat ontken
dat JaHWeshua die Gesalfde is? Hy is ‘n valse gesalfde
wat teen die VADER en die Seun getuig.

1Jn 2:23 Elkeen wat teen die Seun getuig, het ook nie
die VADER nie.

1Jn 2:24 Wat julle dan van die begin af gehoor het,
laat Sy in julle bly. As in julle bly wat julle van die begin
af gehoor het, dan sal julle ook in die Seun en in die
VADER bly.

1Jn 2:25 En Hy is die Belofte wat HY ons beloof het,
naamlik die Ewige Lewe.

1Jn 2:26 Dit het ek aan julle geskrywe met betrekking
tot die wat julle mislei.

1Jn 2:27 En die Salwing wat julle van Hom ontvang
het, bly in julle, en julle het nie nodig dat iemand julle
leer nie; maar soos dieselfde Salwing julle aangaande
alles leer, so is Sy ook die Waarheid en geen leuen
nie; en soos Sy julle geleer het, so moet julle in Hom
bly.

1Jn 2:28 En nou, my kinders, bly in Hom, sodat ons
vrymoedigheid kan hé wanneer Hy verskyn en nie
beskaamd van Hom weggaan by Sy wederkoms nie.
1Jn 2:29 As julle weet dat Hy regverdig is, dan weet
julle dat elkeen wat die Geregtigheid doen, uit Hom
gebore is.




